
Sprekker: Sander Ebbers, promovendus NHL Stenden en it Cyber Science Center  
Titel:  'Hoe kun je als burger jezelf weerbaarder maken tegen cybercrime’  
 
2015-2019 Cybersecurity Consultant :  Insite Security/eurofins Cybersecurity.  
2020 – heden Researcher-lecturer NHL Stenden University of Applied Sciences 
 
De kriminaliteitssifers litte sjen dat de kâns om slachtoffer te wurden fan phishing grutter is as de kâns dat jo 
slachtoffer wurde fan fytsstellerij. Hoe kinne jo as boarger derfoar soargje dat cybercrime net mear leannet foar de 
cyberkriminelen? Yn dizze Akademylêzing fertelt Sander Ebbers oer hokker gedrach jo kwetsber makket foar 
cybercrime en hoe 't jo wjerstân biede kinne tsjin cyberkriminelen. Yn 'e lêzing bringt er  ûndersyk en praktyk 
byinoar en jout er hânfetten dêr 't jo fuort nei de lêzing mei oan 'e slach kinne! Soks docht er út syn ekspertize wei 
as gedrachswittenskipper yn 'e cyberwrâld. Syn fokus leit hjirby op gedrach en net op technyk. 

 
Sprekker: Anne-Goaitske Breteler, auteur:  
Titel:  ‘De laatste dagen van de dorpsgek, geastlike sûnens op it plattelân’  
  
Anne-Goaitske Breteler (Dokkum, 1996) groeide op oan de foet fan de seedyk yn Fryslân. Nei de stúdzjes kulturele 
antropology en publyksskiednis yn Amsterdam ferhuze se werom nei har bertegrûn. Yn 2018 ferskynde har non-
fiksjedebút De traanjagers (AUP) en yn 2020 ferskynde har Fryske berneboek In nuvere nacht. Se skriuwt kollums 
en redaksjonele bydragen, jout lêzingen en makket tentoanstellingen en podcasts. Yntusken docht se al meardere 
jierren ûndersyk nei de omgong mei geastlike sûnens op it plattelân. Har befiningen sille nei ferwachting yn it neijier 
fan 2023 ferskine yn it literêre non-fiksjeboek De laatste dagen van de dorpsgek (Prometheus ). Koartlyn wûn sy de 
Talintpriis 2023 fan it Prins Bernhard Cultuurfonds. 
 

 
 
Sprekker: Jurgen Tiekstra, ûndersykssjoernalist   
Titel:  ‘Waarom het klimaatdebat voor ons allemáál een lachtspiegel is’  
 
Jurgen Tiekstra wurke fiif jier by it Friesch Dagblad en wie dêrnei alve jier freelancer. Sûnt 2023 wurket er foar it 
sjoernalistike tydskrift ' Binnenlands Bestuur ', dêr 't er foar skriuwt oer de enerzjytransysje. Yn 2022 ferskynde syn 
boek ‘Het klimaatdebat als lachspiegel ’.  
 
In protte minsken meitsje har soargen oer de opwaarming fan it klimaat. Dat is begryplik. De takomst is nammentlik 
ûnwis. Boppedat sille wy mei-inoar de enerzjytransysje trochmeitsje moatte, en dat is in put dy 't noch op syn minst 
in generaasje lang duorje sil. Tagelyk is it klimaatdebat minskliker en yrrasjoneler as dat wy faak tinke. Opwâljende  
emoasjes en ûnbedoeld kuddetinken soargje foar gaos en panyk. Yn de sjoernalistyk wurde in protte fouten makke. 
Minsken litte har ûnterjochte meislepe yn apokalyptysk tinken. Lit ús dêrom ek út en troch laitsje om ússels. Want 
we leare in soad oer ús eigen tekoartkommingen troch hoe 't we omgean mei de klimaatferoaring. Hoe 't wy 
betsjutting jouwe oan de opwaarming fan de ierde seit in soad oer wa 't wy binne. As minsken moatte we op 'e nij 
omgean leare mei in ûnwisse takomst, wylst we yn ús moderne mienskip wend binne alle risiko's útbanne te kinnen. 
Yn dizze lêzing giet it oer de ynherinte ûnwissens fan de klimaatwittenskip, lykas oer de essinsje fan ús moderne 
maatskippij en it yrrasjonele fan maatskiplike debatten. Mar tink derom: gjinien hat de wierheid yn pacht, ék dizze 
sprekker net. 

Sprekker: Herman van Vliet 
Titel: Politiek gewin gaat door de maag. Betekenis van voedsel en drank aan het Friese stadhouderlijk 

hof in de 17e en 18e eeuw  
 
Herman van Vliet behelle yn 2023 syn Master bul skiednis oan de RUG. Sûnt 2012 is er ûndernimmer. 

‘Regeeringskunst bestie yn ’t kuipen/ bestie yn frette en yn zuipen’, dichtte Onno Zwier fan Hierren (1713-1779), 
oan ‘e ein fan syn oandien libben. Hy wie ea grietman yn Wolvegea, lid fan de Rie fan Steate en in goede bekende 
fan stedhâlder Willem IV. Dit sitaat toant it belang oan fan de tafelkultuer by it regearjen. Yn elts gefal binne de 
tafel, it miel en de drank wichtige yngrediïnten foar prestiizje en it ferdielen en útoefenje fan macht. 
It dynastike húshâlden fan de stedhâlders wurdt as oriïntaasjepunt sjoen foar tradysjes op it gebiet 
fan ytkultuer foar regionale elites beskôge. Fanút de ynsichten fan ferskillende persoanen wurdt sjoen nei it belang 
fan dizze dielaspekten yn it gehiel fan de ytkulteur. Dizze persoanen binne Vincent Laad Chapelle, chef-kok oan it 
hôf by stedhâlder Willem IV, Johann Hermann Knoop, hofhortulanus by Maria Louise fan Hessen Kassel en 
stedhâlder Willem IV en Agatha Wilhelmina fan Aylva, hofdame fan Maria Louise dy’t in itensierdersskrift skreau. 
Hja hawwe allegearre skriftlike boarnen efterlitten. 

 

 
Sprekker: Michiel Galama, lânskipsskilder en dosint byldzjende fakken en byldzjend keunstner 
Titel:  ‘Kijken naar kunst’  
 
Michiel Galama groeide op yn it buorskip Arkum by Boalsert. Folge de oplieding dosint tekenjen en hânfeardigens 
oan de NHL yn Ljouwert. Hy stiet sûnt 1981 foar de klas oan in skoalle foar it fuortset ûnderwiis en is dêrneist 
keunstner. Hy makket skilderijen, tekeningen en objekten. 
 
‘Bylzjende keunst. De wrâld fan skilderijen, bylden, foto’s en boukeunst. Wa hat der net mei te krijen? Oeral om ús 
hinne sjogge en belibje we it. Mar wa makket it, hoe giet dat en wat dogge wy as minsken mei al dy keunstfoarmen? 
Yn syn wurk as dosint keunstfakken sjocht Galama hoe jonge minsken op skoalle mear mei keunst hawwe dan dat 
se tinke, boppedat hat keunst in ûnmisber plakje by it foarmjen yn it ûnderwiis. 
Dwaan is yn dizzen al tige wichtich, it soarget foar in spegel. Sûnder (byldzende) keunst is it keal. It giet oer 
ferbyldzje. Mei foarbylden fan byldzjende keunst giet er foarbylden bydel fan wat minsken dogge mei wat hja om 
harren hinne meimeitsje. It is komysk, tryst, serieus, stekkend, oandwaanlik en mear. It kin ús op in oare wize de 
wrald begripe litte.’ 
 
Sprekker: Janneke Spoelstra, lexicograaf Fryske Akademy en auteur 
Titel:  ‘Wat it is om Frysk en frou en dichter te wêzen. Ynterviews mei froulju dy’t nei 1987 ien of mear 

Frysktalige dichtbondels publisearren’  
 
Janneke Spoelstra is sûnt 2001 yn tsjinst by de Fryske Akademy, earst as korrektor fan it Wurdboek fan de Fryske 
taal (oant 2011). Se wie ko-auteur fan it rapport ‘Meerwaarde gebruik Stadsfries en Fries in en door de gemeente 
Leeuwarden’ (2012) en skriuwer fan 'e kongreskommisje fan it 19de en 20ste Frysk Filologekongres (2012 en 2014). 
Dêrnei is hja as ûndersyksassistint behelle by oare (leksikografyske) projekten, lykas it Online Nederlânsk-Frysk 
wurdboek. Dêrneist is hja skriuwer fan ’e Redaksje Literêre Rigen en redaksje-assistint fan De Vrije Fries. 
Janneke Spoelstra die in masterstúdzje Fryske taal en kultuer, spesjalisaasje Literêre kultuer (Ryksuniversiteit Grins 
2012). Har skripsje gie oer it proaza fan Simke Kloosterman en de resepsje dêrfan besjoen út gender- en 
queerteoretysk perspektyf: ‘Simke Kloosterman, in problematyske heldinne? Har skriuwen, proaza en de resepsje 
fan har proaza besjoen út gender- en queerteoretysk perspektyf’. 

  Freed 19 jannewaris 2024 

  Tiisdei 12 maart  2024 


	Titel:  'Hoe kun je als burger jezelf weerbaarder maken tegen cybercrime’

